
				এই পাতাটির মুদ্রণ সংশোধন করা প্রয়োজন। 
8 খাদে ভাকাতি
কাগজটার উপর কিছুক্ষণ চোখ বুলিয়ে নিয়ে সাহেব ব’ললে —এক কাজ কর বাবু! ক'লকাতার ব্যাঙ্ক থেকে টাকা বের করে আনা অনেক ঝঞ্চাটু। তাছাড়া প্রতিমাসে লোক এবং পুলিশ যাওয়ার ট্রেনভাড়ায় অনেক বাজে খরচ হ’চ্ছে । তা’র থেকে, তোমার কাছে, ডেলি-সেলের যে টাকাটা জমেছে, সেই থেকেই কুলীমজুর ও বাবুদের মাইনেটা কাল দিয়ে দাও ।...বাবু, সাহেব আর কুলীদের মোট কতটাকা মাইনে দিতে হয় ?
বিনীতভাবে ব’ললাম—সাত হাজার । সাহেব উত্তর দিলেন—ওই টাকা থেকে সাতহাজার খরচ ক’রে, বাকী পাচহাজার তোমার কাছেই রেখে দাও ; আগামী মাসের একাউন্টের সঙ্গে এই টাকাটাও যোগ করে দিও।
সম্মতিসূচক ঘাড় নেড়ে, সাহেবের কাছ থেকে ফিরে, নিজের আফিসে স্থির মনে বসে প্রমাদ গ’ণলাম । খাদ ; জায়গা খারাপ । এমন কি ক'লকাতার ব্যাঙ্ক থেকে, দিনের বেলায় মাইনের টাকা বের ক’রে আনা হ’ত, পুলিস ঘেরাও করে, অতি সাবধানে । আর আজ আমাকে বার হাজার টাকা বের করে আনতে হবে, আমার খাদের কোয়ার্টার থেকে । কেউ যদি দেখতে পেয়েছে তবে সেই রাত্রেই বাড়ীর সবকটি প্রাণীর প্রাণ বাচানো বিপদ হ’য়ে উঠবে। টাকা ত চুরি যাবে নিশ্চয়ই !
কিন্তু, হুকুমের চাকর আমি, ন্যায় অন্যায়ের বিচার বা প্রাণের ভয় ক’রলে আমার চ’লবে না। তা’ করলে হয়ত চাকরিও

